
Sumariu:
Atividade Parlamentu Nasional fulan Outubru 2020

Introdusaun

JSMP monitoriza diariamente atividade Parlamentu Nasional nian. Atividade prinsipal sira
Parlamentu Nasional nian mak reuniaun plenéaria no Komisaun Espesializada Permanente sira-

nian no fiskalizasaun ba programa no atividade Governu nian.

Reuniaun plenaria hala’o iha Segunda-feira no Tersa-feira, reuniaun Komisaun sira-nian hala’o
iha Kuarta-feira no Kinta-feira no fiskalizasaun hala’o iha Sesta-feira. Reuniaun plenéria, aleinde
plenaria normal, iha mos plenaria estraordinaria. Reuniaun plenaria estraordinaria hala’o ses husi

orariu reuniaun plenaria normal nian.

Parlamentu Nasional iha fulan Outubru nian laran funsiona normalmente desde abertura sesaun
lejizlativa datoluk iha 15 Setembru 2020. Mezmu nune’e, Parlamentu Nasional sei nafatin hasoru
dezafiu boot ida mak posizaun politika bankada opozisaun CNRT ne’ebé la rekofiese legalidade

estrutura Meza Parlamentu Nasional, nune’e mos Governu VIIIL

Atividade Parlamentu Nasional iha fulan Outubru nia laran domina ho debate no aprovasaun ba
Proposta Lei NU. 22/V (3) kona-ba Orsamentu Jeral Estadu (OJE) tinan 2020. Proposta lei ne’e

diskute no aprova iha fulan Outubru nia laran.

Reuniaun Plenaria

a) Plenaria 1 no 2 Outubru 2020
Reuniaun plenaria Parlamentu Nasional 01 no 02 Outubru 2020 tau prioriedade ba diskusaun no
aprovasaun ba Proposta Lei Nu. 22/V (3) kona-ba Orsamentu Jeral Estadu (OJE) tinan 2020.

Molok halo diskusaun, deputadu sira sei rona diskursu Primeiru Ministru (PM) nian kona-ba OJE
2020 nian. Primeiru Ministru iha nia diskursu konsidera hateten katak OJE tinan 2020 nian ho
montante dolar amerikanu milliaun rihun US$1,497 atu kobre ba nesesidade husi programa no
prioridade nasional sira ne’ebé define ona husi Governu Konstitusional VIII, liuliu ba nivel
estabilizasaun setdr sosidl no setdr ekonomiku, no ba prosesu reforma institusional sira ne’ebé
la’o hela. Dokumentu ne’e integra mos despeza sira kona-ba resposta ba COVID-19 no ba
medida sira rekuperasaun ekonémika nian.

Depoisde diskursu PM nian, deputadu sira mos halo intervensaun. Iha intervensaun, deputadu
opozisaun husi bankada CNRT konsidera orsamentu ne’ebé VIII Governu Konstituisional VIII
aprezenta kontra regra duodesimal no konsidera mos katak Governu ne'e la ejiste ona tuir
konstituisaun no lei sira. Bankada CNRT mos husu atu hamenus gastus sira la nesesariu liuliu
liga ho orsamentu ba bens serbisu ne'ebé ho nia montante barak tebes no purvolta milliaun 20
resin mak gasta ba selu profisiondl sira ne'ebé la nesesariu no iha indikasaun fahe osan de’it.

Relasiona ho orsamentu ba kapitadl minor no kapital dezenvolvimentu nian ne'ebé la urjente,
CNRT husu atu tau fila fali ba iha setor sira seluk ne'ebé iha liu nesesidade urjente atu ezekuta
iha fulan rua nian laran antes termina tinan 2020 hodi la bele implika ba reapropriasaun ba
orsamentu hirak ne'ebé la ezekuta iha orsamentu tinan 2021.

Rejultadu votasaun ba Proposta Lei Nu. 22/V (3) iha jeneralidade aprovadu ho votu afavor 41,
kontra 0 no absteisaun 21. VVotu absteisaun mai husi deputadu sira bankada CNRT nian.

Totél dotasaun OJE 2020 fahe ba parte sira tuir klasifikasaun ekonomika:

o Salariu no Vensimentu milliaun US$206,7

o Bens no Serbisu milliaun US$499,3

o Transferénsia Publika milliaun US$568,7

o Kapital Mindr milliaun US$8,9

« Kapital Dezenvolvimentu milliaun US$213,4.

Totél proposta orsamentu ne'ebé deputadu sira hatama hamutuk proposta 51 ne'ebé admitidu atu
diskuti iha diskusaun no votasaun iha espesialidade.

b) Plenaria 8 Outubru 2020

Iha reuniaun plenaria 8 Outubru 2020 nian, Parlamentu Nasional halo diskusaun no votasaun iha
espesialidade no final global ba Proposta Lei OJE 2020. Proposta Lei OJE 2020 ne'e kompostu
husi artigu hamutuk 27 no kapitulu 4 ho aneksu 2.

Iha Aneksu | deskreve kona-ba reseita no despeza husi OJE hahu husi Janeiru to’o Dezembru
2020 ho nia forma sistematizasaun mak hanesan:



« Tabela | Reseita Estimativa ne'ebé kobra husi Orgaun Administrativa Sentral RAEOA iha
tinan 2020.

o Tabela Dotasaun ba OJE ba tinan finanseiru 2020.

o Tabela Il Reseita no despeza sira husi Fundu Auténomu ba tinan finanseiru 2020.

o Tabela IV Reseita no despeza global husi Rejiaun Administrativa Espesial Oekusi-
Ambeno ba tinan 2020.

Aneksu Il deskreve kona-ba reseita no despeza orsamentu ba Seguransa Sosial ba tinan 2020 ho
nia sistematizasaun iha Tabele | no Tabele Il kona-ba total reseita global ba Fundu Seguransa
Sosiél ba klasifikasaun ekondmika nian.

Total orsamentu inisial husi proposta ne'ebé Governu inisia hamutuk billiaun US$1,497.100 ho
nia kategoria sira mak hanesan:

Salariu no Vensimentu milliaun US$206,7
Bens no Serbisu milliaun US$499,3
Transferénsia Publika milliaun US$568,7
Kapital Mindr milliaun US$8,9

Kapital Dezenvolvimentu milliaun US$213,4.

Iha diskusaun espesialidade hetan aprovasaun ho mudansa liuhusi proposta adisional no
alterasaun sira ne’ebé aprovadu hodi hamenus tiha nia montante inisial, nune’e nia total dotasaun
findl hamutuk biliaun US$1,497.04 ne’ebé fahe ba kategoria sira mak hanesan Salariu no
Vensimentu milliaun US$206.8, Bens no Serbisu milliaun US$496.7, Transferénsia Publika
milliaun US$571,1, Kapitdl Mindér milliaun US$8,9 no Kapital Dezenvolvimentu milliaun
US$213,4.

Iha debate, husi total proposta alterasaun 51 ne’ebé deputadu sira propoin, proposta ne’ebé mak
pasa hamutuk total proposta 17, proposta ne’ebé retira hamutuk 16 no proposta ne’ebé la pasa
hamutuk 13.

Proposta ne’ebé mak Meza Parlamentu Nasional la admiti mak propsota refere laiha relevansia
hodi diskuti iha plenaria PN. Proposta ho nimeru proposta 5 kona-ba atu hamenus osarsamentu
ba viazen estranzeiru husi dotasaun orsamentu bens no serbisu nian ba kategoria viazen
estranzeiru ho nia montante orsamentu US$65.000, proposta labela admiti ba diskusaun ho
razaun orsamentu ne'e atu selu divida de’it.

Orsamentu iha tinan 2020 nian barak liu husi bens no serbisu, kapital minor no kapitél
dezenvolvimentu ne’ebé sei uza hodi selu divida ka deve husi tinan 2019 nian ba projetu no
sasan hirak ne’ebé iha ona kompromisiu atu selu iha tinan fiskal 2020 nian.

Rejultadu votasaun ba Proposta Lei nu 22/V (3) Kona-ba Orsamentu Jeral Estadu ba tinan 2020
aprovadu ho votu afavér 43, kontra 21 no abstein 1, husi total deputadu prezente na’in 65.



Orsamentu iha setdr justisa iha tinan 2020 nian mak hanesan:
Ministériu Justisa

Total despeza orsamentu Parlamentu Nasional ba tinan 2020 hamutuk US$11,609.00 ho nia
dotasaun inisial ba kategoria sira mak hanesan:

Salariu Vensimentu US $4,614.00
BensSerbisu US$6,459.00
Transferénsia Publiku US$0

Kapital Minér US$343.00

Kapitéal de Desenvolvimentu US$194.00

Orsamentu ida ne’e nia montante inklui hotu orsamentu husi Defenséria Publiku no Sentru
Formsaun Juridika no Judisiariu Timor-Leste nian.

Tribunal

Total despeza orsamentu Tribunal ba tinan 2020 hamutuk US$4,925.00 ho nia dotasaun inisial
ba kategoria sira mak hanesan:

Salariu Vensimentu US$2,941.00

Bens Serbisu US$1,984.00

Transferénsia Publiku US$0

Kapital Minér US$0

Kapital Desenvolvimentu US$13.00 (orsamentu tama iha Fundu Infraestrutura)

Prokuradoria Jeral Republika

Totél despeza orsamentu Prokuradoria Jerdl Republika ba tinan 2020 hamutuk US$4,084.00 ho
nia dotasaun inisial ba kategoria sira mak hanesan:

Salariu Vensimentu US$1,904.00
Bens Serbisu US$1,609.00
Transferénsia PUbliku US$0

Kapital Minér US$0

Kapital Desenvolvimentu US$572.00

Defensér Publiku

Total despeza orsamentu Defensoria Publiku ba tinan 2020 hamutuk US$1,408.00 ho nia
dotasaun inisial ba kategoria sira mak hanesan:

e Salariu Vensimentu US$1,271.00
e Bens Serbisu US$49.000
e Traferansia Publiku US$0



Kapital Minér US$0
Kapital Desenvolvimentu US$88.000

Sentru Formasaun Juridika no Juridisiaria

Total despeza orsamentu Sentru Formasaun Juridika no Judisiariu ba tinan 2020 hamutuk
US$128.000 ho nia dotasaun inisiél ba kategoria sira mak hanesan:

Salariu Vensimentu US$102.000

Bens Serbisu US$27.000

Transferénsia PUbliku US$0

Kapital Minér US$0

Kapital Desenvolvimentu US$0

Orsamentu iha Fundu Dezenvolvimentu Umanu US$1,5.00

Komisaun Anti-Korrupsaun

Totél despeza orsamentu Komisaun Anti-Korrupsaun ba tinan 2020 hamutuk US$1,149.00 ho
nia dotasaun inisial ba kategoria sira mak hanesan:

Salariu Vensimentu US$783.00
Bens Serbisu US$362.00
Transferénsia PUbliku US$0
Kapital Minér US$0

Kapital Desenvolvimentu US$0

Sekretariu Estadu Igualidade no Inkluzaun (SEII)

Totél despeza orsamentu SEII ba tinan 2020 hamutuk US$960.000 ho nia dotasaun inisial ba
kategoria sira mak hanesan:

Salariu Vensimentu US$430
Bens Serbisu US$482.000
Transferénsia PUbliku US$48.000
Kapital Minér US$0

Kapital Desenvolvimentu US$0

Provedoria Direitus Humanus no Justisa (PDHJ)

Total despeza orsamentu PDHJ ba tinan 2020 hamutuk US$1,156.00 ho nia dotasaun inisial ba
kategoria sira mak hanesan:

Salariu Vensimentu US$741.00
Bens Serbisu US$415.00
Transferénsia PUbliku US$0
Kapital Minér US$0



Kapital Desenvolvimentu US$0

Polisia Sientifiku Investigasaun Kriminal (PSIK)

Total despeza orsamentu PSIK ba tinan 2020 hamutuk US$545.000 ho nia dotasaun inisial ba
kategoria sira mak hanesan:

Salariu Vensimentu US$211.000
Bens Serbisu US$334.000
Transferénsia Publiku US$0
Kapital Minér US$0

Kapital Desenvolvimentu US$0

¢) Plenéaria 19 Outubru 2020

Plenaria 19 Outubru 2020 nian ho nia ajenda sira mak hanesan tuir mai ne’e:

Ajenda periodo antes ordem do dia

Pedidu Justifikasaun falta husi deputadu Antonio dos Santos "55" no deputadu Leandro
Lobato.

Deklarasaun Politika Bankada CNRT.

Intervensaun deputadu sira nian.

Informasaun no resposta ba preokupsaun deputadu sira nian husi Ministru Asuntu
Parlamentar no Komunikasaun.

Ajenda periodo ordem do dia

Diskusaun no votasaun ba Projetu Rezolusaun kona-ba Lei NU. 59/V (3a) - Rekomenda
ba Governu adosaun medida prevensaun sira iha kazu infantisidiu no abandona bebe no
labarik.

Deklarasaun PolitikaBankada CNRT

Iha deklarasaun Politika Bankada CNRT kona-ba hodi hatan deklarasaun politika Fretilin
nian ne'ebé kondena CNRT sofre moras Post Power Syndromes no iha CNRT nia
deklarasaun ne'ebé lee husi deputadu Gabriel Soares konsidera Fretilin mak sofre
moras Post Power Syndromes ida ne'e.

CNRT konsidera aktu Fretilin halo hadau meja no viabliza Governu da-walu nu‘udar meu
sira ne'ebé CNRT no mundu konsidera hanesan asaltu podér hodi kontra Konstituisaun no
lei sira hodi ba ukun iha viablizasaun Governu VIII ne'e tuir lei la priense rekezitu legal
sira.

Intervensaun deputadu sira nian



Iha intervensaun deputadu sira-nian kestiona asuntu importante sira mak kona-ba:

e Husu atu orsamentu Komisaun B nian ne'ebé trata asuntu Negosiu Estranjeiru, Defeza no
Segurasa bele halo debate de’it iha plenaria PN.

Asuntu Infrestrultura no Eletrisidade

e Husu mds ba Ministériu Obras Publika atu matan ba fasilidade baziku husi funsionariu
EDTL nian iha teritériu Timor laran tomak.

e Hadi’a lina telefone iha area ka suku sira ne’ebé la hetan asesu ba lina telefone iha Timor
laran liu-liu iha suku Uaigae, munispiu Baucau.

e Tau orsamentu ba dada eleterisidade ba suku sira ne’ebé seidauk hetan asesu ba
eletrisidade iha Postu Administrativa Maubesi, Fatubuiliko, no Ainaro, suku Saburai
Postu Administrativu Maliana, Munisipiu Bobonaro no hadi’a fiu EDTL ne’ebé dada
de’it iha aileten no bele fo risku ba komunidade iha tempu udan no anin boot iha suku
Metagou.

o Hadi’a estrada husi Postu Administrativu Laga ba Baguia, hadi’a estrada Bazartete-
Leorema ne’ebé nia kondisaun subida sa’e maka’as no hadi’a estrada iha bairo sira Dili
laran ne’ebé estrada nia asesu sei at inklui kanalizasaun bee moos iha Tasi Tolu no fatin
sira seluk ne’ebé la hetan asesu ba bee moos.

o Deputadu sira més husu ministru Obras Publika atu klarfika kompafiia ne’ebé iha de’it
orden serbisu no la iha kontratu no kontinua halo obra ne’ebé la iha kontratu iha tempu
orsamentu duodesimal nian.

Asuntu Edukasaun

e Husu Ministru Eduksaun no ministreu Negosiu Estranjeiru no Kooperasaun atu lori fila
estudante sira husi Israel, Filipina, Indonesia no sira seluk tan ne’ebé presiza tulun husi
Governu atu lori fila sira mai Timor.

o Deputadu bankada Fretilin konsidera edukasaun sai la di’ak rejultadu husi ukun tinan 10
ne'e Governu la tau prioridade tuir planu ne’ebé sira halo atu tenki tau orsamentu 15%
husi OJE kada tinan ba iha orsamentu iha setér edukasaun no realidade iha tinan sira uluk
ne'e so menus husi 3% husi osan estadu ne’ebé aloka ba setor edukasaun.

o Deputadu sira moés husu justifikasaun Governu nian kona-ba tanba saida traballadér sira
hetan subsidiu no estudante sira labele hetan. No profesor sira husi Munisipiu Ermera no
Baukau durante ne'e balun seidauk hetan pagamentu retroativu.

o Deputadu sira mos husu atu hadi’a kualidade edukasaun liuhusi hasa’e kapasitasaun ba
mestri sira, reforma sistema atendimentu no hadi’a fasilidade baziku inklui material sira
hodi ajuda profesor sira iha fasilidade atu hanorin no reforma profesor sira ne’ebé idade
ona. Husu mos ba Ministériu Eduksaun atu rezolve profesor kontratadu sira no part time
sira-nia orsamentu.

o Hadi’a sala eskola sira ne’ebé la iha espasu ona atu uja ba fatin aprendizajen no liu-
liu sala eskola Cafe iha Maliana.

Asuntu Saude:



o Deputadu sira husu ba Ministériu Saude atu hadi’a fasilidade sira iha sentru satde hotu
iha Timor laran liu-liu ligadu ho moru protesaun iha edifisiu sentru saude sira iha suku
sirane’ebé la iha.

e Husu ba Ministériu Saude atu halo pagamentu ba jornalista front line sira ne’ebé seidauk
hetan subsidiu no mos ba ekipa task force na’in 29 ne’ebé to’o agora seidauk hetan
pagamentu subsidiu Covid-19 nian.

Asuntu Agrikultura

o Deputadu sira husu atu hadi’a kanal irigasaun sira ne’ebé agora aat ona hanesan iha parte
Watukarbau Minisipiu Vikeke no suku Tekinomata Laga, Baucau no sira seluktan.

d) Plenaria 20 Outubru 2020

Parlamentu Nasional liu husi sesaun plenéria ordinaria ho ajenda governu halo aprezentasun
planu rekuperasaun ekondmika. Planu ne’e aprezenta husi Ministru Prezidénsia konsellu
Ministru, Fidelis Leite Magalh&es, akompafia ho membru governu balun.

Iha aprezentasaun, Ministru Prezidénsia konsellu Ministru hateten planu rekuperasaun
ekondmika aprovadu tiha ona no fokaliza liu ba Setores sira hanesan Agrikultura, Turismu,
Habitasaun, Edukasaun, Salude, Protesaun Sosial no Reforma Institusional.

Planu ne’e, kombina ho medida ba prazu badak no prazu médiu hamutuk sanulu resin hitu (17),
ne’ebé Governu Konstitusional VIII sei implementa to’o 2023.

Planu ne’e fahe ba etapa rua:

* etapa dahuluk nia objetivu maka atu hamenus impaktu COVID-19 liu husi resposta prazu
badak (nomeadamente iha semester daruak 2020),

* etapa daruak ida ho medida sira médiu prazu nian ba rekuperasaun ekondémika (ne’ebé kobre

periodu tinan rua to’o tinan tolu).

Faze dahuluk atu evita lakon empregu, apoia familia sira no prevene taka empreza sira ho
objektivu atu mantein nivel konsumu no padraun moris nian.

Medida sira ba prazu badak inklui fahe bote nesesidade bazika (voucher) ho val6r $25 ba kada
ema (uza rejistu uma kain), subsidiu rekuperasaun fulan ha’at ba empreza sira ne’ebé rejista
lakon rendimentu, no izensaun kontribuisaun sira ba seguransa sosial.

Prazu naruk, itd nia prioridade politika sei habelar objektivu ekondomiku ne’ebé amplu husi
programa Governu Konstitusional VIII nian, atu bele hari dalan kresimentu sustentavél nian
ne’ebé forte liu no dezenvolvimentu ekitativu.



Iha intervensaun deputadu sira nian, deputadu sira husi governu atu identifika lolos rekuperasaun
ekonomika ida oinsa mak atu implementa ba futuru; Presiza halo pagamentu ba subsidiu
COVID-19 ba komunidade sira ne’ebé seidauk simu; Meius oinsd atu distribui apoio Sexta
Bazika ninian ba kada sidadaun no informasaun importante sira seluk liga ho rekuperasaun
ekondmika ne’ebé aprezenta husi governu.

Sesaun plenaria ne’e prezide husi Prezidente Parlamentu Nasional, Aniceto Longinhos Guterres
Lopes, akompafia husi membru meza sira no marka prezensa husi Ministru Prezidénsia konsellu
Ministru, Fidelis Leite Magalh&es, Ministru Assuntu Parlamentares no Komunikasaun, Francisco
Jerénimo no més membru Governu balun.

e) Plenaria 26 Outubru 2020

Parlamnetu Nasional iha 26 Outubru 2020 halo reuniaun plenaria ho ajenda diskusaun mak
hanesan tuir mai ne’e:

Ajenda Periodo Antes Ordem do Dia

o Karta pedidu justifikasaun falta husi deputadu Ardo Noe no deputadu Oscar de Araujo.

« Karta informasaun husi Prezidente Republika kona-ba feriadu anuél Prezidente
Republika nian ba tinan 2020.

« Deklarasaun politika Bankada Fretilin hodi hatan deklarasaun politik CNRT nian kona-ba
Post Power Syndrome.

e Intervensaun deputadu sira nian.

Ajenda Periodo Ordem do Dia

e Anunsia no Baixa ba Komisaun Finansas Publika Proposta Lei Nu. 23/V (3) kona-ba
Orsamentu Jerdl Estadu ba tinan 2021.

« Diskusaun no votasaun ba Projetu Rezolusaun kona-ba Lei NU. 59/V (3a) - Rekomenda
ba Governu adosaun medida prevensaun sira ba iha kazu infantisidiu no abandona bebé
no labarik.

Deklarasaun Politika Bankada

Iha deklarsaun politika husi bankada Fretilin nian hodi hatan deklarasaun politika CNRT nian
kona-ba Post Power Syndrome hodi konsidera partidu CNRT mak sofre moras ida ne'e tanba
ukun la hotu no la iha kualidade hodi durante tinan 10 ukun gasta osan povu no la rezolve povu
nia nesesidade baziku sira hanesan bee moos no saniamentu baziku, saude, edukasaun, estrada
iha area rural, produsaun agrikola menus no seluktan.



Intervensaun deputadu sira nian

o Deputada Olinda bolu antensaun ba deputadu koaligasaun Governu nian atu hatudu
ezemplu di’ak hodi tama plenéria tuir oras serbisu plenaria no la haree ba deputadu
opozisaun hodi nune'e bele aselera ajenda diskusaun sira la’o tuir orariu normal.

o Deputadu Assanami husu ba Governu atu tau matan ba suku Sananain hodi hadi’a
fasilidade eduksaun, saude no irigasaun ne’ebé mak aat.

o Deputada Lita Sarmento husu ba Governu atu hadi’a estrada no eletisidade ba
komunidade sira iha suku Biqueli no Makadade, Postu Administrativu Atauro.

« Deputadu sira seluk mds husu atu Governu hadi’a bee dalan no més ponte sira ne’ebé aat
iha Dili laran no Munisipiu sira no aselera konstrusaun ba projetu halo ponte sira ne’ebé
seidauk remata atu aselara prosesu hadi’a no tenke ho kualidade.

o Deputadu Abel Pires dala barak ona kestiona prosesu justisa ba matebian Sr.
Administrador postu Zumalai ne’ebé to’0 agora nia prosesu seidauk hala’o no andamentu
ba prosesu la iha.

e Husu Governu atu rezolve profesor kontratadu ba sai profesor permanente iha Timor
laran tomak hodi evita protestu no halo pagamentu salariu retroativu ba profesor sira.

Baixa Proposta Orsamentu Estadu 2021

Parlamentu Nasional ofisialmente halo andnsia no baixa Komisaun Finansas Publika Proposta
Lei NU. 23/V (3) Orsamentu Jeral Estadu ba tinan 2021.

Total porposta orsamentu estadu ba tinan 2021 ne’ebé Governu propoin hamutuk biliaun
US$1.797.243 ho nia kategoria sira mak hanesan:

o Salériu no Vensimentu US$228,2

o Beins no Servisu US$397,3

o Transferénsia Publika US$694,9

o Kapital Mindr US$58.8

o Kapital Dezenvolvimentu US$417.7

Orsamentu Jeral Estadu 2021 ne’e kompostu husi Orsamentu Administrasaun Sentral,
Orsamentu Rejiaun Administrativa Espesial Oekusi Ambenu no Orsamentu ba Seguransa Sosial
nian.

Orsamentu tinan ne’e aprezenta nia metodoldjika no tabela orsamentu sei bazeia de’it ba
programa nu‘udar meu ida atu hakbesik an ba pratika orsamental internasional sira ne’ebé di’ak
liu, hodi hadi’a kualidade konsetual no hodi aumenta ninia transparénsia.

Diskusaun no votasaun rezolusuan kona-ba medida sira prevensaun kazu infatisidiu, bebé no
abandona labarik

10



Iha diskusaun ba Projetu Rezolusaun ne'e deputadu proponenti sira iha sira nia justifikasaun
konsidera rezolusaun ne'e importante atu bolu antensaun ba Governu no setor justisa hodi tau
atensaun maximu ba kazu soe bebé no abandona labarik.

Vise-prezidente Parlamentu Nasional deputada Maria Angelina Lopes Sarmento iha nia
justifikasaun ba projetu rezolusuan ne'e aprezenta faktu sira husi ndmeru estatistika kazu sira
ne’ebé JSMP monitoza ligadu ho kazu soe ka oho bebé no kazu abandona labarik sira ne’ebé
rejista no prosesu iha tribunal.

Deputada ne’e realsa tan katak kazu sira ne’ebé JSMP aprezenta hatudu nimeru aas no sériu
tebes ba Parlamentu atu haree no rekomenda ba entidade hotu tau antesaun, liuliu Governu atu
halo politika ida ne’ebé sériu hodi halo prevensaun ba kazu hirak ne'e iha Timor laran.

Deputadu proponete sira seluk mds apoiu katak persiza halo duni rezolusaun ne'e atu hetan
aprovasaun hodi bolu atensaun ba Governu, liuliu Ministériu Eduksaun no parte justisa nian,
inklui inan aman atu hola medida prevensaun ne’ebé partisipativa no ativa iha eduksaun seksual
hodi bele evita kazu sira ne'e labele akontese tan.

Projetu rezolusaun Nu. 59/V(3a) deputadu sira la konsege halo votasaun hodi aprova tanba la
priense kuoérum ba deliberasaun nian no tanba ne'e deputadu sira adia ba 27 Outubru 2020

f) Plenaria 27 Outubru 2020

Parlamentu Nasional iha 27 Outubru halo reuniaun plenéria ordinaria ho nia ajenda diskusaun
mak hanesan tuir mai:

o Diskusaun no votasaun ba pedidu Prezidente Republika kona-ba autorizasaun extensaun
ba renovasaun Estadu Emerjénsia ba territoriu nasional Timor-Leste.

Primeiru Ministru (PM) Taur Matan Ruak iha nia diskursu haktuir katak surtu Covid-19 nu'udar
surtu ida ne’ebé fo emeasa ba ema tomak iha mundu tanba ne'e presiza tebes estadu tomak nia
atensaun atu kombate no extensaun ba estadu emerjénsia nu‘'udar meu importante tanba tuir xefe
Governu katak "Mais vale prevenir do que remediar”.

PM mds konsidera tinan 2020 nu'udar tinan covid-19 nian ne’ebé prejudika ekonomia nasaun
tomak iha mundu inklui Timor-Leste ne’ebé afeta aspeitu hotu no tuir rejime juridiku prevensaun
covid nian so bele aplika ho rigor iha sosiedade bainhira iha aplika Estadu Emerjénsia hodi
responde ba situsaun kalamidade ruma ne’ebé nasaun hasoru.

Iha intervensaun Bakanda CNRT nian, konsidera aplikasaun Estadu Emenrjensia hanesan
menstrusaun tanba ne'e sira rekomenda atu labele kontinua akontese aktu hanesan tanba la iha
serteza ba finalidade surtu Covid-19 nian iha médiu no longo prazu. CNRT propoin atu
Prezidente Republika promulga Lei Protesaun Sivil ne’ebé bele fasilita Governu halo
deklarasaun Emerjénsia hasoru situasaun kalamidade ruma bainhira presiza.

Deputadu CRNT mos halo protestu hodi walk out husi diskusaun no votasaun ba Extensaun
Estadu Emerjénsia tanba la hetan oportunidade husi Meza Prezidente PN atu halo intervensaun
no CNRT hela de’it Prezidenti bankada CNRT deputadu Duarte Nunes mak akompafiia
diskusaun ne’e.

Entertantu husi bankada partidu politika sira seluk hanesan Fretilin, PLP, PD, KHUNTO, UDT,
PUDD no FM agradese ba esforsu Governu nian durante ne'e hodi halo prevensaun ho di’ak no
la iha ema ida mak hetan transmisaun lokal no mate no deputadu sira ne'e kontinua f6 apoiu ba
implementasaun Estadu Emerjénsia da-7 nu'udar mesu ida atu halo prevensaun ba pandemia
covid-19.

Deputadu sira més konsidera katak nimeru Covid-19 nasaun sira komesa sa’e as inklui nasaun
vizifiu hanesan Indonesia no dalan Uniku Timor-Leste nian mak halo prevensaun antes duke kura
tanba Timor-Leste frazil tebes kuandu ita husik no bele iha kontaminasaun lokal ida lais tanba ita
la iha fasilidade no medikamentu ne’ebé adekuadu.

Deputadu sira més husu atu PNTL tenki halo vizilansia maximu iha fronteira liu-liu iha tempu
besik finadu bele iha infiltrasaun ba mai husi komunidade iha fronteira terestre nian. No
deputadu sira mds ejije atu halo pagamentu ba reklamadu, fronline no aselera subsidiu
nesesidade ka programa sesta baziku nian ba komunidade.

No seluk mak deputadu sira husu atu hadia ekonomia rai laran iha tempu surtu ida ne'e liu-liu
apoiu ba industria ki’ik, médiu no boot sira liuhusi banku estadu nian ho orsamentu estadu nian
hodi ajuda hadi’a setor privadu no loke kampu serbisu ba joven no komunidade sira iha Timor-
Leste. Nune'e moés estadu ka governu labele trava nia komunidade ka ema sira ne’ebé atu ba
hala’o serbisu iha rai li’ur hanesan Englatera no seluktan hodi apoiu ekonomia familia iha tempu
pandemia ida ne'e.

Primeiru Ministru iha nia intervensaun ikus hato’o agradese barak ba entidade hotu-hotu liu-liu
votande di’ak husi deputadu Parlamentu Nasional no Prezidente Republika nia apoiu tomak atu
bele kontinua f6 apoiu ba serbisu Governu VIII nian iha implementasaun estadu emerjénsia sira.

Rejultadu votasaun ba pedidu extensaun Estadu Emerjénsia liuhusi projetu Lei Nu. 12/V
(3a) kona-ba Autorizasaun Renovasaun Estadu Emerjénsia ba da-7 pasa ho votu afavor 42,
kontra 0 no abstein 0, husi totél deputadu na’in 43.

g) Plenaria extra-ordinaria 28 Outubru 2020

Parlamentu Nasional iha 28 Novembru 2020 hala’o reuniaun plendria estraordinaria ho ajenda
diskusaun mak hanesan tuir mai ne’e:

o Diskusaun no aprovasaun ba projetu rezolusaun kona-ba Rekomendasaun ba Governu atu
opta medida sira prevensaun ba kazu infantisidiu, abandona bebe no labarik.

o Diskusaun no aprovasaun ba projetu rezolusaun kona-ba Atribuisaun Nasionalidade
Timorense ba Sr. Nugroho Katjasungkana tanba nia prestasaun serbisu nu'udar ativista
Timor Leste ba ukun rasik an.

Projetu rezolusaun nu. 59/V (3a) kona-ba rekomendasaun sira ba Governu atu adopta medida
prevensaun sira iha kazu infantisidiu no abandona bebe no labarik, projetu ne'e la iha diskusaun
no submete liu ba votasaun.

Rejultadu votasaun ba projetu rezolusaun kona-ba medida prevensaun sira iha kazu infantisidiu
no abandona bebe no labarik ne’e aprovadu ho votu sira unamidade husi total deputadu prezenti
nain 38 mak hanesan votu afavor 38, kontra 0 no asbtein 0.

Enkuantu ajenda diskusaun no aprovasaun ba projetu rezolusaun kona-ba Atribuisaun
Nasionalidade Timorense ba Sr. Nugroho Katjasungkana tanba nia prestasaun serbisu nu'udar
ativista Timor Leste ba ukun rasik an. Adia ba tempu tuir mai tanba tuir proponenti husi Sr.
Mariano Assanami Sabino Lopes haktuir katak projetu ne'e nia dadus elaboradu seidauk
kompleitu.

Iha parte seluk tuir deputada Carmelita Caetano Moniz husu ba iha meza atu baixa projetu
rezolusaun ne'e tuir prosedimentu normal ba komisaun A atu halo apresisaun molok submete ba
plenéria atu diskuti fila-fali.

Reuniuan Komisaun A

JSMP iha fulan Outubru nia laran halo monitorizasaun ba reuniaun Komisaun A Parlamentu
Nasiondl hamutuk dala 4 ho ajenda reuniaun sira mak hanesan mensiona tuir mai ne’e:

1. Kuarta-feira 14 Outubru mak:
e Reapresia levantamentu imunidade deputada Sra. Olinda Guterres hodi presta
deklarasaun iha Tribunal distrital nu’udar testemuiia.
e Apresisaun Komisaun A kona-ba ezekusaun serbisu ba Covid-19.

2. Kinta-feira 15 Outubru mak:
e Halo apresiasaun ba keixa sira husi komunidade.
e Apresisaun relatériu paraser Komisaun A nian kona-ba ezekusaun Estadu
Emerjénsia.

3. Kinta-feira 21 Outubru mak:
e Halo apresiasaun ba keixa sira husi komunidade.
e Kontinua halo diskusaun no halo apresiasaun ba relatoriu paraser Komisaun A
nian kona-ba ezekusaun Estadu Emerjénsia.
e Aprovasaun kalenderizasaun ba konsulta pdbliku Komisaun A kona-ba Lei
Eleisaun Munisipal no moés Lei Podér Lokal no Desentralizasaun Administrativa.

4. Kinta-feira 22 Outubru mak:
e Aprovasaun ba relatériu paraser Komisaun A kona-ba ezekusaun Estadu
Emerjénsia.

Konkluzaun no rekomendasaun

Parlamentu Nasional iha inisia sesaun lejizlativa datoluk nian hatudu vontade no serbisu di’ak ba
hala’o nia knaar no kompeténsia konstitusional sira iha halo lei, fiskalizasaun no foti desizaun
politika. Dezentendimentu politika entre bankada sira ne’ebé kaer ukun no bankada partidu
opozisaun CNRT sai hanesan dezafiu boot ba funsionamentu no efetividade serbisu Parlamentu
Nasional nian.

Nune’e, JSMP rekomenda atu Parlamentu Nasional atu tau interese povu no nasaun nian aas liu
duke interese partidaria atu bankada parlamentar hothotu bele kontribui ba funsionamentu
normal no efetiva Parlamentu nian. Nune’e, Parlamentu Nasiondl iha sesaun lejizlativa ida ne’e
bele konsentra ba diskute no aprova lei importante sira ne’ebé pendente hela.

